
Revolveraši iz Vogošće uhapšeni, saslušani i

pušteni

Protiv Aldina S, Emira A. i Eldina B. će, u redovnoj proceduri, policija Tužilaštvu KS podnijeti izvještaji zbog izazivanja

opšte opasnosti i nedozvoljenog držanja oružja

POLICIJA OBAVILA UVIĐAJ/ILUSTRACIJA

A |  APodijeli

PUCNJAVA VOGOŠĆA MUP KS

Aldin S. (32) Emir A. (23) i Eldin B. (34), svi iz Vogošće, koji su uhapšeni sinoć nakon pucnjave

u tom sarajevskom naselju, nakon kriminalističke obrade pušteni su da se brane sa slobode.

Protiv njih će, u redovnoj proceduri, Tužilaštvu Kantona Sarajevo biti podneseni izvještaji

zbog izazivanja opšte opasnosti i nedozvoljenog držanja oružja.

Njih trojica su uhapšeni nakon što je policiji u 20.35 časova prijavljeno da je u Ulici Branilaca

Vijenca u Vogošći došlo do pucnjave iz vatrenog oružja.

"Dolaskom na lice mjesta policijski službenici su potvrdili navode iz prijave i ustanovili da je

došlo do upotrebe vatrenog oružja, te da tom prilikom nije bilo povrijeđenih lica niti je

pričinjena materijalna šteta. O događaju je obaviješten tužilac Kantonalnog tužilaštva

Kantona Sarajevo, a uviđaj na mjestu događaja su obavili policijski službenici Uprave policije

MUP-a Kantona Sarajevo. Radeći na rasvjetljavanju opisanog krivičnog djela, policijski

službenici su istog dana, u 23.55 časova, zbog postojanja osnova sumnje da je počinio krivično

djelo (izazivanje opšte opasnosti) i posjedovanja oružja lišili slobode A.S. rođen 1988.godine

iz Vogošće, te E.A. rođen 1997.godine i E.B. rođen 1986.godine, iz Vogošće, zbog postojanja

osnova sumnje da su počinili krivično djelo (izazivanje opšte opasnosti). Tom prilikom su kod

tih lica pronađena i uz potvrdu oduzeta tri pištolja", navode iz policije.

Policijski službenici nastavljaju rad na dokumentovanju navedenih krivičnih djela, naveli su

iz MUP-a KS-a.

